
ЎЗБЕКИСТОН РЕСПУБЛИКАСИ НOМИДАН

Ҳ У К М
2021 йил ноябрь ойининг 16 куни жиноят ишлари бўйича Миробод туман суди, суд биносида, очиқ суд мажлисида,

раислик қилувчи, туман судининг раиси: С.Содиков,

судья ёрдамчиси Д.Элмуратовнинг котиблигида, тарафлардан давлат айбловчиси Миробод туман прокурорининг ўринбосари У.Раджабов, судланувчи Х.Қадамбоева ва унинг ҳимоячиси адвокат Н.Холбекова, жабрланувчи Н.Шодмонованинг иштирокида, Қадамбоева Холисхон Қадамбой қизига нисбатан 1-1002-2101/544-сонли жиноят ишини кўриб чиқди. Иш ҳужжатларига кўра:

Қадамбоева Холисхон Қадамбой қизи (QADAMBOYEVA XOLISXON QADAMBOY QIZI), 21.01.1989 йилда Хоразм вилоятида туғилган, миллати ўзбек, Ўзбекистон фуқароси, маълумоти олий, турмушидан ажрашган, уч нафар вояга етмаган фарзанди бор, муқаддам судланмаган, Тошкент шаҳар, Учтепа тумани, 21-мавзе, 19-уй, 34-хонадонда рўйхатда туриб, вақтинча Янгиҳаёт тумани, 5А-мавзеси, 34-уй, 12-хонадонда истиқомат қилувчи, иш бўйича “муносиб хулқ-атворда бўлиш ҳақидаги тилхат” тарзидаги эҳтиёт чораси танланган, айблов хулосаси нусхасини ўз вақтида олган,
Ўзбекистон Республикаси ЖКнинг 168-моддаси 1-қисми билан айбланган.
Суд, судланувчи ва жабрланувчининг кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни

А Н И Қ Л А Д И:

Х.Қадамбоева 2020 йил 12 март куни, Миробод тумани, Янгизамон кўчаси, 6а-уй, 54-хонадонда Шодмонова Нигора Бахтиёровнага тегишли бўлган тилла тақинчоқларни сотиб беришини айтиб, ундан умумий баҳоси 20.000.000 сўм бўлган “Кординал” номли тилла занжир, “Кординал” номли аёллар тилла билак узуги, бриллиант кўзли узук ва бир жуфт зиракларни олиб, берган ваъдасини бажармасдан, пулларни ўзининг эҳтиёжлари учун ишлатиб юборган.

Суд мажлисида судланувчи Х.Қадамбоев айбига тўлиқ иқрорлик билдириб, қуйидагиларни, яъни 2020 йил март ойида Н.Шодмонова билан танишиганлигини, у тилла тақинчоқлар олди-сотдиси билан шуғулланишини билгач, ундан қизи ва онасига совға сифатида тилла тақинчоқларни олишни ва Н.Шодмоновадан қизи учун бир тўплам узук ва бир жуфт сирғаси билан, онасига тилла занжир ва тилла аёллар қўл тилла занжирини олганлигини, у билан умумий ҳисобда 20.000.000 сўмга келишганлигини ва ушбу тилла тақинчоқларнинг пулини 2020 йил август ойининг 25 санасига қадар қилиб беришни ваъда қилганлигини ва шу тўғрисида тилхат ёзиб берганлигини, сўнг республика бўйича карантин эълон қилинганлигини ва у 2020 йил 15 март куни Хоразм вилоятига кетганлиги сабабли Тошкент шаҳрига кела олмаганлигини. Бу орада автоҳалокатга учраб тахминан 4 ой тўшакда ётганлигини ва 2020 йил август ойи бошларида соғлиғини тиклаб Тошкент шаҳрига келганлигини, бироқ Н.Шодмонова ундан пулларни сўрашни бошлаганлигини, у4 ой ишламасдан юрганлиги сабабли унга берилиши керак бўлган пулларни бера олмаганлигини, сўнг унга нотариус орқали шартнома тузишни, агарда шартнома шартларини бажармаса ҳуқуқни мухофаза қилувчи органларига ариза билан мурожаат қилиш мумкинлигини тушунтирганлигини. Шундан кейин ишлари юришмасдан тадбирокорлик фаолияти инқирозга учраб Н.Шодмоновага пулларни бера олмаганлигини. Кейинчалик Н.Шодмоновага дастлаб 200 АҚШ доллари, сўнг яна 100 АҚШ долларини берганлигини. Жабрланувчи Н.Шодмоновага етказилган моддий зарарни имконият даражасида қайтариб беришлигини, қилмишидан пушаймонлигини, уни оилавий шароитини, қарамоғида вояга етмаган фарзандлари борлигини инобатга олиб, енгилроқ жазо тайинлашни сўради.
Судланувчи Х.Қадамбоеванинг айби ўзининг айбига тўлиқ иқрор бўлиб берган кўрсатувларидан ташқари, қуйидаги далиллар билан тасдиқланади, жумладан:

Суд мажлисида жабрланувчи Шодмонова Нигора Бахтиёровна қуйидагиларни, яъни судланувчи Х.Қадамбоева билан 2020 йил февраль ойининг бошларида танишганлигини, у билан дўстона муносабатда бўлганларини. 2020 йил март ойининг 12 куни Х.Қадамбоева унга тилла тақинчоқларни олишини ва уларни сотиб беришда амалий ёрдам беришини айтганлигини, унга 20.000.000 сўмлик тилла тақинчокларни бериб тилла тақинчоқларни пулларини 2020 йил 25 августга қадар бўлган муддатда беришини айтганлигини. 2020 йил 25 август куни ундан тилла тақинчоқларни пулларини сўраганлигини, у эса ҳар хил баҳоналар билан пулларни бермасдан юрганлигини. 2020 йил декабрь ойида у пулларни қарзга олганлиги тўғрисида нотариал шартнома тузишини айтиб, нотариусдан 30.000.000 сўм пулларни қарз сифатида олганлиги тўғрисида қарз шартномаси тузиб олганларини. Ҳақиқатда шу кунгача Х.Қадамбоева унга 200 АҚШ долларини қайтариб берганлигини, лекин ундан 100 АҚШ долларини олмаганлигини, шу сабабли Х.Қадамбоевадан унга нисбатан етказилган 20.000.000 сўм миқдоридаги моддий зарарни ундириб, унга нисбатан қонуний жазо тайинлашни сўраб кўрсатув берди.
Суд, давлат айбловчисини хулосасини ва ҳимоячи фикрини тинглаб, иш ҳужжатларини ўрганиб чиқиб, судланувчи Х.Қадамбоеванинг жиноят содир этганликдаги айби жабрланувчи Н.Шодмонованинг 20.000.000 сўм пулларини ундириб бериш тўғрисидаги аризаси, тушунтириш хатлари, нотариал расмийлаштирилган қарз шартномаси, юзлаштириш баённомаси ва жиноят ишидаги мавжуд бошқа далиллар билан тўлиқ ўз тасдиғини топган.

Ўзбекистон Республикаси Олий суд Пленумининг 2018 йил 
24 августдаги “Далиллар мақбуллигига оид жиноят-процессуал қонуни нормаларини қўллашнинг айрим масалалари тўғрисида”ги 24-сонли қарорида белгилаб қўйилган шартларга мувофиқ, мазкур жиноят иши юзасидан тўпланган далиллар ва суд тергови жараёнида текширилган юқорида қайд этилган далиллар суд томонидан мақбул ва қонуний деб топилади.

Суд, судланувчи Х.Қадамбоеванинг ҳаракатларига ҳуқуқий баҳо бериб, дастлабки тергов органи томонидан унинг фирибгарлик, яъни алдаш йўли билан ўзганинг мулкини қўлга киритишда ифодаланган ҳаракатлари Ўзбекистон Республикаси ЖКнинг 168-моддаси 1-қисми билан тўғри квалификация қилинган деб ҳисоблайди.

Ўзбекистон Республикаси ЖКнинг 7-моддасида Инсонпарварлик принципи белгиланган бўлиб, унга кўра – жазо ва бошқа ҳуқуқий таъсир чоралари жисмоний азоб бериш ёки инсон қадр-қимматини камситиш мақсадини кўзламайди.

Ўзбекистон Республикаси ЖКнинг 8-моддасида Одиллик принципи белгиланган бўлиб, унга кўра – жиноят содир этишда айбдор бўлган шахсга нисбатан қўлланиладиган жазо ёки бошқа ҳуқуқий таъсир чораси одилона бўлиши, яъни жиноятнинг оғир-енгиллигига, айбнинг ва шахснинг ижтимоий хавфлилик даражасига мувофиқ бўлиши керак.

Ўзбекистон Республикаси Олий Суди Пленуми 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарори 1-бандида “судларнинг эътибори жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилишга қаратилсин” деб;
-мазкур Пленум Қарорининг 3-бандида “жиноят кодексининг 
8, 54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши керак”деб;
-мазкур Пленум Қарорининг 4-бандида “қонун тайинланадиган жазо тури ва меъёрини айбдорнинг шахсини тавсифловчи объектив ва ижтимоий омиллар билан боғлиқ қилиб қўйганлиги туфайли судлар жиноят ишларини кўриб чиқиш пайтида мазкур ҳолатларни аниқлашлари шарт. Объектив омилларга, хусусан, айбдорнинг ёши, жинси, ҳомиладорлик ҳолати, ижтимоий омилларга - судланганлиги, оиладаги, жамиятдаги хулқ-атвори, машғулоти, давлат ёки ижтимоий мавқеи ва ҳ.к. лар киради” деб тушунтириш берилган.

Суд, судланувчи Х.Қадамбоевага жазо тури ва муддати тайинлашда унинг ёшини, муқаддам судланмаганлигини, қилмишидан пушаймонлигини, оилавий шароитини, аёл киши эканлигини, оиласидан ажрашган бўлиб, қарамоғида уч нафар фарзанди борлигини, Ўзбекистон Республикаси ЖКнинг 55-моддасига мувофиқ жазони енгиллаштирувчи ҳолатлар деб, содир этилган жиноятнинг ижтимоий хавфлилик даражасини ЖКнинг 56-моддасига мувофиқ жазони оғирлаштирувчи ҳолат деб топиб, жазони бошқа енгиллаштирувчи ва оғирлаштирувчи ҳолатларни ҳамда етказилган моддий зарар қопланмаганлигини инобатга олиб, унга нисбатан Ўзбекистон Республикаси ЖКнинг 168-моддаси 1-қисми билан модда санкциясида назарда тутилган озодликни чеклаш жазоси тайинлашни ҳамда чекловлардан ташқари жазонинг дастлабки 7 ойи давомида етказилган моддий зарарни қоплаш мажбуриятини юклашни лозим топади.

Бундан ташқари, суд судланувчи Қадамбоева Холисхон Қадамбой қизидан жабрланувчи Шодмонова Нигора Бахтиёровна фойдасига етказилган моддий зарар 20.000.000 сўм пулларини ундиришни лозим топади.

Юқоридагиларга асосан ва Ўзбекистон Республикаси ЖПКнинг 
454-457, 460, 463, 465-468, 471-473-моддаларига амал қилиб, суд

Ҳ У К М   Қ И Л Д И:

Қадамбоева Холисхон Қадамбой қизи (QADAMBOYEVA XOLISXON QADAMBOY QIZI) Ўзбекистон Республикаси ЖКнинг 168-моддаси 1-қисми билан айбли деб топилсин ва ушбу модда билан унга 2 (икки) йил муддатга озодликни чеклаш жазоси тайинлансин.
Х.Қадамбоева озодликни чеклаш жазосини соат 23:00 дан 06:00 га қадар Янгиҳаёт тумани, 5А-мавзеси, 34-уй, 12-хонадонда ўташ белгилансин.

Озодликни чеклаш жазосининг ўташ муддати Х.Қадамбоева жазони ижро этиш инспекциясига ҳисобга қўйилган кундан бошлаб ҳисоблансин, жазони ижросини таъминлаш Тошкент шаҳар Янгиҳаёт туман ИИО Пробация гуруҳи зиммасига юклатилсин.

Х.Қадамбоеванинг зиммасига ҳукм қонуний кучга киргандан сўнг:

-муайян жойларга бормаслик;

-назорат қилувчи органнинг рухсатисиз яшаш жойини ўзгартирмаслик, Тошкент шаҳар ва Тошкент вилояти ҳудудидан ташқарига чиқмаслик;

-оммавий ва бошқа тадбирлар ўтказиш жойларида бўлмаслик каби чекловлар белгиланиб;

-жазонинг дастлабки 7 ойи мобайнида жабрланувчи Шодмонова Нигора Бахтиёровнага етказилган моддий зарар 20.000.000 сўмни қоплаш мажбурияти юклатилсин.
Х.Қадамбоевага нисбатан танланган “муносиб хулқ-атворда бўлиш ҳақидаги тилхат” тарзидаги эҳтиёт чораси ҳукм қонуний кучга киргач бекор қилинсин.
Судланувчи Қадамбоева Холисхон Қадамбой қизидан жабрланувчи Шодмонова Нигора Бахтиёровна фойдасига етказилган моддий зарар 20.000.000 сўм ундирилсин.

Ҳукмдан норози тарафлар ҳукм эълон қилинган кундан бошлаб, судланувчи ва жабрланувчи эса ҳукм нусхасини олган кундан бошлаб, йигирма сутка ичида Тошкент шаҳар суди жиноят ишлари бўйича судлов ҳайъатига апелляция тартибида шикоят бериш ёки протест билдиришга ҳақлидирлар.

Раислик қилувчи:


(имзо)


С.Содиков

Аслига тўғри:
